
 

 

Bonito nia Xapeu Foun

Bonito kontente tebes iha Xapeu foun no nia haksolok tebes bele uza
xapeu ne'e hodi halimar bá-mai. Mai ita lee hamutuk Bonito nia istória!

Bonito nia Xapeu Foun
Syamphay Fengsavanh

Bonito iha xapeu foun ida. Nia mak halo rasik.

Xapeu ne'e kór-kafé no iha ikun naruk.Xapeu ne'e iha dikur no matan
boot.

Xapeu ne'e hanesan Buk-Le, Bonito nia karau.

                             6 / 30



 

  
Bainhira anin huu Whooosh!Whooosh! Xapeu nia talin semo aas.

Bonito kontente loos ho nia xapeu foun. Nia tau xapeu ida-ne'e no halai
bá vizita Buk-Le.

Agora sira rua bele halimar hamutuk hanesan karau rua!

Sira rua halai liu husi kampu no halai hamutuk ho anin.

Wooooooo! Bonito hakilar. Mooooooo! Buk-Le mós hasara. Wooooshh!
Anin huu. Wheeee! xapeu ne'e mós dehan.

Derrepenti, anin huu maka'as. Xapeu nia ikun ne'e dada-aan no anin
huu.

Xapeu nia talin naruk ne'e bobar tiha Bonito! Nia monu tuun husi Buk-
Le.

Buk-Le sente la di'ak ba nia kolega. Anin mós laran-taridu. Bonito nia
xapeu foun sente kuitadu.

"Bá tiha!" Bonito hakilar. Nia tuda xapeu bá tiha. Anin huu xapeu ne'e
aas, aas, aas ba leten!

Bá! Bá! Bá! Anin ne'e dehan ba xapeu. Xapeu ne'e dehan adeus ho
triste.

Xapeu ne'e semo tiha bá leten. Nia lakon tiha.

Maibé agora anin komesa huu. No udan komesa monu. Bonito dezeju
nia iha xapeu.

Bonito no Buk-Le la'o fali husi kampu. Udan monu hanesan daun iha sira-
nia kotuk.

Bonito no Buk-Le nakdedar tan malirin.

Bonito komesa tanis. Nia saudades nia xapeu. "Xapeu ó iha ne'ebé?"

Bainhira anin rona Bonito nia tanis, nia buka nia Xapeu. Hetan ona! Anin
huu no huu.

Bonito no Buk-Le la'o neneik fila bá uma.

Bainhira Bonito too iha uma, nia hetan saida?

Agora sira rua bele halimar hanesan karau rua ona tan. Bonito, Buk-Le
no Bontio nia xapeu. Xapeu kór-kafé jeitu ho ikun naruk, dikur no matan
boot.

Fim.

Fim.

